ՀԻՄՆԱՎՈՐՈՒՄ

«Հայաստանի Հանրապետության կառավարության 2020 թվականի ՀՈՒՆիսի 11-Ի № 953-ն որոշման մեջ ՓՈՓՈԽՈՒԹՅՈՒՆ ԵՎ ԼՐԱՑՈՒՄ կատարելու մասին» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (այսուհետ՝ Նախագիծ)
1. Անհրաժեշտությունը, ընթացիկ իրավիճակը և խնդիրները. 

Հայկական ԱԷԿ-ի երկրորդ էներգաբլոկի շահագործման նախագծային ժամկետի երկարաձգում և արդիականացում ծրագրի (այսուհետ՝ ՇԺԵ-1 Ծրագիր) շրջանակներում Հայկական ԱԷԿ-ի շահագործման ժամկետի երկարացման աշխատանքների ֆինանսավորման նպատակով ՀՀ կառավարությունը 11.06.2020թ. ընդունել է № 953-Ն որոշումը (այսուհետ՝ Որոշում), որի համաձայն՝ «Հայկական ատոմային էլեկտրակայան» ՓԲ ընկերությանը (այսուհետ՝ Ընկերություն) 2020-2025թթ. ընթացքում ՀՀ պետական բյուջեից տրամադրվելու է 63,2 մլրդ դրամ գումարի չափով բյուջետային վարկ, որից 2020թ.- 18,7 մլրդ դրամ, 
2021թ.- 25 մլրդ դրամ, 2023թ.- 4,5 մլրդ դրամ, 2024թ.- 7 մլրդ դրամ և 2025թ.- 8 մլրդ դրամ։

Նշված վարկի շրջանակներում ՀՀ ֆինանսների նախարարության և Ընկերության միջև 10.07.2020թ. կնքվել են 18,7 մլրդ դրամի և 17.06.2021թ. 25 մլրդ դրամի վարկային պայմանագրեր: 2020թ. հատկացված 18,7 մլրդ դրամն օգտագործվել է ամբողջությամբ, իսկ 2021թ. հատկացված 25 մլրդ դրամից մոտ 12,9 մլրդ դրամը 30.04.2024թ. դրությամբ դեռևս չի օգտագործվել:

Որոշմամբ նախատեսված ժամկետներում վարկային միջոցների օգտագործման անհնարինությունը պայմանավորված է մի շարք գործոններով, մասնավորապես՝

• բազմաթիվ գնման մրցույթների չեղարկմամբ՝ սահմանված գնից ավելի բարձր գին ներկայացնելու կամ հաղթող մասնակցի կողմից վերջնական պայմանագիրը ստորագրելուց հրաժարվելու պատճառով,

• կապալառուների կամ մատակարարների կողմից կնքված պայմանագրերի ժամանակացույցով սահմանված ժամկետների խախտմամբ,

• համաշխարհային աշխարհաքաղաքական իրավիճակի սրմամբ, որը հանգեցրել է առանձին տեսակի ապրանքների արտահանման-ներկրման պատժամիջոցային սահմանափակումների, պատժամիջոցների տակ գտնվող բանկերի միջոցով ֆինանսական գործարքների իրականացման արգելքների, լոգիստիկ սխեմաների /ապրանքների առաքում/ իրականացման բարդացումների:

Նշված գործոնները հանգեցրել են գնումների գործընթացի զգալի ուշացումների /հաճախ նաև անհնարինության/, իսկ արդեն կնքված պայմանագրերի մասով՝ կատարման ժամկետների հետաձգման և համապատասխանաբար տրամադրված ֆինանսական միջոցների օգտագործման ժամանակացույցից շեղումների:

Վերլուծելով աշխատանքների ընթացքը՝ անավարտ միջոցառումների համար սահմանվել են կատարման նոր ժամկետներ և դրանց անընդհատությունն ապահովելու նպատակով վերանայվել է ֆինանսավորման ժամանակացույցը։ 
Հայկական ատոմային էլեկտրակայանի 2-րդ էներգաբլոկի շահագործման ժամկետը մինչև 2036 թվականը երկարացնելու նպատակով ՀՀ կառավարության կողմից 2023թ․ մարտի 23-ին ընդունվել է «Հայկական ատոմային էլեկտրակայան» փակ բաժնետիրական ընկերության № 2 էներգաբլոկի շահագործման ժամկետը երկարացնելու (շահագործման ժամկետի երկարացում-2) նպատակով գործընթաց սկսելու մասին» № 393-Ա և 2023թ․ սեպտեմբերի 14-ին «Հայկական ատոմային էլեկտրակայան» փակ բաժնետիրական ընկերության № 2 էներգաբլոկի շահագործման ժամկետը երկարացնելու (ՇԺԵ-2) ծրագիրը և «Հայկական ատոմային էլեկտրակայան» փակ բաժնետիրական ընկերության № 2 էներգաբլոկի շահագործման ժամկետի երկարացման (ՇԺԵ-2) ծրագրով նախատեսված միջոցառումների կազմակերպման և կատարման պլանը հաստատելու մասին» № 1597-Ա որոշումները:

Նշված որոշումներով սկիզբ է դրվել «Հայկական ատոմային էլեկտրակայան» ՓԲԸ-ի (այսուհետ՝ ընկերություն) № 2 էներգաբլոկի շահագործման ժամկետի երկարացման գործընթացը (ՇԺԵ-2)՝ 2026 թվականի սեպտեմբերից հետո ընկերության № 2 էներգաբլոկի անվտանգ շահագործումը հիմնավորելու և շահագործման շարունակականությունն ապահովելու նպատակով:

ՀՀ միջուկային անվտանգության կարգավորման կոմիտեից Հայկական ատոմային էլեկտրակայանի հետագա շահագործման նոր լիցենզիա ձեռք բերելու համար միջոցառումները պետք է իրականացվեն 2023-2026 թվականներն ընկած ժամանակահատվածում: 

ՀՀ կառավարության 2023թ․ դեկտեմբերի 14-ի № 2150-Ա որոշման համաձայն՝ 
ՀՀ կառավարության 2023թ․  սեպտեմբերի 14-ի № 1597-Ա որոշման № 2 հավելվածով սահմանված ծրագրով նախատեսված միջոցառումների կազմակերպման և կատարման պլանով նախատեսված աշխատանքների իրականացման նպատակով «Հայկական ատոմային էլեկտրակայան» ՓԲԸ և «Ռուսատոմ Սերվիս» ԲԸ միջև 2023թ․ դեկտեմբերի 15-ին կնքվել է պայմանագիր՝ 57,51 մլն ԱՄՆ դոլար գումարի չափով:

Հայկական ատոմային էլեկտրակայանի 2-րդ էներգաբլոկի շահագործման ժամկետը մինչև 2036 թվականը երկարացնելու նպատակով նախատեսված աշխատանքներն իրականացնելու համար «Հայաստանի Հանրապետության 2024 թվականի պետական բյուջեի մասին» օրենքով սահմանված կարգով, ինչպես նաև ՀՀ կառավարության 2023թ․ դեկտեմբերի 28-ի  № 2323-Ն որոշմամբ՝ 1167 Էլեկտրաէներգետիկ համակարգի զարգացման ծրագրով «Հայկական ատոմային էլեկտրակայան» ՓԲԸ-ի 2-րդ էներգաբլոկի շահագործման նախագծային ժամկետի կրկնակի երկարաձգում 42012 միջոցառմամբ 2024թ․ ընթացքում հատկացվել է 21,125,475․0 հազ․ դրամ, որից առաջին եռամսյակում՝ 2,011,950․0 հազ․ դրամ, առաջին կիսամյակում՝ 6,035,850․0 հազ․ դրամ, ինն ամսում՝ 13,077,275․0 հազ․ դրամ, սակայն մինչև օրս դեռ հստակեցված չի միջոցառման իրականացման համար հատկացվելիք միջոցների ֆինանսավորման աղբյուրը։ Ուստի ՇԺԵ-2 շրջանակներում կնքված և կնքվելիք պայմանագրերով նախատեսված վճարումներն իրականացնելու, ինչպես նաև նախատեսված ժամանակահատվածում Հայկական ատոմային էլեկտրակայանի 2-րդ էներգաբլոկի շահագործման ժամկետը մինչև 2036 թվականը երկարացնելուն ուղղված աշխատանքների կատարումն սկսելու նպատակով, մինչև ֆինանսավորման աղբյուրի հստակեցումը, Նախագծով առաջարկվում է կատարել լրացում՝ թույլատրել «Հայկական ատոմային էլեկտրակայան» ՓԲԸ-ին, ՇԺԵ-2-ի աշխատանքների ֆինանսավորման նպատակով, «Հայկական ատոմային էլեկտրակայան» փակ բաժնետիրական ընկերությանը 2020-2025 թվականների ընթացքում Հայաստանի Հանրապետության պետական բյուջեից տրամադրված 63,2 մլրդ դրամ գումարի չափով բյուջետային վարկի շրջանակներում ստացված, սակայն դեռևս չօգտագործված միջոցներն ուղղել ՇԺԵ-2-ի շրջանակներում նախատեսված աշխատանքների ֆինանսավորմանը՝ հետագայում օգտագործված գումարը վերականգնելու պայմանով: ՇԺԵ-1 Ծրագրի իրականացման նպատակով տրամադրվող 63,2 մլրդ դրամ գումարի չափով բյուջետային վարկի շրջանակներում ստացվող, սակայն դեռևս չօգտագործված գումարներից ֆինանսական միջոցներն ուղղվելու են ոչ միայն ՇԺԵ-2 Ծրագրի իրականացման համար, այլև ՇԺԵ-1 Ծրագրի իրականացման համար, վերջիններիս շրջանակներում կնքված և կնքվող պայմանագրերի կատարման նպատակով։ Վերոգրյալից ելնելով, Ֆինանսների նախարարության հետ ունեցած պայմանավորվածության համաձայն, ինչպես նաև ֆինանսական միջոցների արդյունավետ օգտագործմամբ պայմանավորված հնարավոր չէ նախագծում նշել գումարի հստակ չափ։ ՇԺԵ-2 Ծրագրի իրկանացման նպատակով ֆինանսավորման աղբյուրի հստակեցման փաստով, փաստացի կատարված վճարումներով օգտագործված գումարները կվերականգնվեն։
 
2. Ակնկալվող արդյունքը, կարգավորման նպատակը և բնույթը.
Նախագծի ընդունումը հնարավորություն կտա ՇԺԵ-2 Ծրագրի շրջանակներում իրականացնել կնքված պայմանագրով նախատեսված վճարումները, կնքել համապատասխան պայմանագրեր և նախատեսված ժամանակահատվածում սկսել Հայկական ատոմային էլեկտրակայանի 2-րդ էներգաբլոկի շահագործման ժամկետը մինչև 2036 թվականը երկարացնելուն ուղղված աշխատանքների կատարումը:
3. Նախագծի մշակման գործընթացում ներգրավված ինստիտուտները և անձինք.
ՀՀ տարածքային կառավարման և ենթակառուցվածքների նախարարություն:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չեն նախատեսվում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
«Հայկական ատոմային էլեկտրակայանի 2-րդ էներգաբլոկի շահագործման ժամկետի երկարաձգում» ծրագրի անհրաժեշտությունը բխում է ՀՀ Ազգային ժողովի 2021թ. օգոստոսի 26-ի ԱԺՈ-002-Ն որոշմամբ հավանության արժանացած «Հայաստանի Հանրապետության կառավարության ծրագրի (2021-2026թթ.)» 3.4 կետի «Էներգետիկա» բաժնից, 
ՀՀ կառավարության 2021թ. հունվարի 14-ի № 48-Լ որոշմամբ հաստատված Հայաստանի Հանրապետության էներգետիկայի բնագավառի զարգացման ռազմավարական ծրագրից (մինչև 2040 թվականը) և դրա իրագործումն ապահովող ծրագիր-ժամանակացույցից: Ծրագրի նպատակն է Հայկական ԱԷԿ-ի երկրորդ էներգաբլոկի մինչև 2026թ․ անվտանգ շահագործման ապահովումը, ինչպես նաև այդ ժամկետից հետո կայանի անվտանգության հիմնավորման դեպքում, դրա շահագործման ժամկետի լրացուցիչ երկարաձգումը։
